Мәжіліс депутаттары Қостанай облысындағы құрылыс кәсіпорнының жұмысымен танысты 

Қазақстан Республикасы Парламентінің Мәжіліс депутаттары Ирина Аронова, Иван Клименко және Әлия Сапарова Қостанай ауданында орналасқан Садовое селосына барып қайтты. 
Мәжілісмендер өздерінің жұмыс сапарларын «БК-Стройпром» жауапкершілігі шектеулі серіктестігіне барудан бастады.  
Депутаттар Қостанай облысының ең ірі құрылыс кәсіпорындарының бірінде жүргізіп жатқан өндіріс процестерімен танысты. Кәсіпорын негізінен құрылыста қолданылатын  жоғары сапалы өнімдер шығарумен айналысады. Шығарылатын өнімдер заманауи жабдықтарда өндіріледі және тұрақты түрде сапаның халықаралық стандарттарына сай сертификаттаудан өтеді.
Бұл кәсіпорынның өнімдері Қазақстан нарығымен бірге Ресей Федерациясына да шығарылатынын айтып кеткен жөн.

Бұдан басқа Мәжіліс депутаттары серіктестіктің еңбек ұжымымен кездесті. Кездесудің басты мақсаты – халыққа Президенттің бес әлеуметтік бастамаларының негізгі жақтарын жеткізу. 
